Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Javier Esparza Abaurrea jaunak aurkeztutako gaurkotasun handiko galdera, itunpeko irakaskuntzaren gainean Nafarroako Gobernuak daukan jarrera politikoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) talde parlamentarioari atxikia dagoen eta Nafarroako Gorteetako kide den José Javier Esparza Abaurrea jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, gaurkotasun handiko honako galdera hau aurkeztu du, Nafarroako Gobernuko lehendakariak erantzun diezaion:

Orain dela egun batzuk, Podemos-Ahal Duguk berretsi egin zuen Nafarroako itunpeko ikastetxeak auditoria-andana bat egitera behartzeko asmoa, eta itunak bukatu ahala berrikusten hastea eskatu zuen.

Nafarroako Gobernua bat al dator Podemos-Ahal Duguk itunpeko irakaskuntzari buruz daukan jarrera politikoarekin?

Iruñean, 2017ko maiatzaren 15ean

Foru parlamentaria: J. Javier Esparza Abaurrea

